
SANITÉ: Le dotur Eduard Agreiter é demez dai 10 (lönesc) ai 12 de novëmber 
(dedemesaledema). Al vëgn sostituí dala dot. Stefania Febbraro 377 32 88 595.

COMUN: Racoiüda dl refodam da tosser a San Martin dan le magazin di stödafüch
en dedolönesc, ai 11 de novëmber, dales 9.00 ales 10.00.

SAN MARTIN
En domënia, 23 de novëmber, festejunse la festa de Santa Zezilia. Ala fin dla 
mëssa cun siur Klaus Sottsas ciantada dal cor, ti vëgnel surandé onoranzes a 
nosc orghelist Iarone por i 65 agn de ativité y a d’atri mëmbri dl cor. Do mëssa é 
döta la popolaziun dër bel inviada ia tl gran salf a sté ciamó n pü' adöm pro 
cianties dl cor de dlijia y n buffet che vëgn arjigné ca. Les families é dër bel 
periades da porté val' da mangé por le buffet.  Cor de dlijia y Consëi de ploania 

Düc i seniors y les seniores da San Martin y Antermëia é dër bel inviá, por l'Ann 
Sant, sö Oies le mercui, ai 12 de novëmber, a mëssa dales 15.00. Dedô picia 
marëna ia da Urban. Le cost porom é de 10 euro. Prëibel prenotesse cina ai 9 de 
novëmber pro Leo 348 40 96 351. I s'abinun dales 14.15 dan la Cassa. 

En sabeda, ai 15 de novëmber, él i jogn da San Martin che vënn do mëssa 
calëndri d'Advënt dl SKJ fac en chësc ann dai jogn d'Antermëia. Le cost é de 5 € 
por calënder che ti vëgn dé a "Kinderdorf" y "MOMO". Dilan de Osc sostëgn!

LUNGIARÜ
I seniors y les seniores da Lungiarü é dër bel inviá/des ala gita de ½  n dé a Luttach 
a ti ciaré al museum dles cripeles, le mercui, ai 19 de novëmber, domisdé.
I s'abinun sön plaza dan le Sanví por les 12.00 y jun cun la coriera de linea. Prëibel 
prenotesse cina en domënia, 16 de novëmber, les 20.00 pro Renate 342 32 79 406.

Le KVW da Lungiarü mët a jí en colauraziun cun le cönsëi de formaziun n curs da 
cujiné spëisa tradizionala: “tutres y cajincí arestis” cun le cogo Hermann Dapoz,
ai 25 de novëmber dales 19.00 tla ciasadafüch dla scora da Lungiarü. Al costa 20 € 
por i mëmbri dl KVW y 30 € por i atri. Anunziésse pro Annamaria 338 73 75 305.

- - - - - - - - - - - - - -
Sëra de informaziun sura le volontariat cun le Raiun Sozial, olach'al nes vëgn 
splighé plü avisa ci che al ó dí daidé y ci che nes aspetass, en lönesc, ai 10 de 
novëmber, dales 19.00, a Picolin tl Raiun Sozial.

Cabaret ladin cun Pepi y Zenzo dal titul "Biodegradabl" ai 12/11 a  La Val- Salf , ai 
15/11 a Badia- Salf ,ai 16/11 a Al Plan - Salf , ai 19/11 a San Martin - Istitut , ai 21/11 
a Corvara - Salf. Dagnora dales 20.00. Entrada debann. Degöna prenotaziun. 

En vëndres, ai 14 de novëmber, dales 14.00 ales 18.00, tl salf dl Istitut Ladin curs 
de ultim aiüt cun les infermieres dl Raiun sozial Bal Badia. "Co ti sté dlungia a chi 
che é tl morí?" Prëibel anunziésse 0474 586 128, danter les 9.00 y les 16.00.

La Musiga da San Martin inviëia düc ala festa por i 50 agn dl’Uniun Musighes Val 
Badia en domënia ai 16 de novëmber a Corvara (hala dl tennis): 09.30: Defilada 
dles musighes dla valada - 10.00: Santa Mëssa - 11.00: Salüc. Dales 12.15 inant 
conzerc: Musiga di jogn dla Val Badia, Val Badia Youth Wind Band, Musiga dla Val
Badia, Böhmische di jogn dla Val Badia. Al vëgn pité da mangé y da bëre!

SEGRA DLA BASILICA DL LATERAN

Vangele do san Jan 2, 13-22

La festa de Pasca di iüdes ê daimprò, y Gejù é jü sö Ierùsalem. Tl tëmpl 
àl urté i sciacri de armënć, bisces y colombes y i ingiamiadus de scioldi, 
che ê sentà dailò. Do ch’al â fat na scoriada de cordes i àl parè düć fora 
dl tëmpl adöm cun les bisces y i armënć; i scioldi di ingiamiadus àl juté 
fora, y sües mëses àl rosedè sotissura. Ai sciacri dales colombes ti àl dit:
Jide demez cun chësc patüc, ne stede 
a fà fora dla ćiasa de mi Pere n salf da 
marcé. Sü discepui se recordâ dla parora 
dla Scritöra: La pasciun por mia ćiasa 
me consumëia. Sön chësta l’à i iüdes tut 
a cunt: Ćî sëgn nes làsceste pa odëi por 
desmostrè che te pos fà chësc? Gejù ti à 
respognü: Tirede jö chësc tëmpl, te trëi 
dis le fajarài indô sö. .....

Deperpo che i vangelisć Merch, Matî y Lüca 
á senté ite la cuntia dla purificaziun tl tëmpl 
dan la pasciun de Gejú, 
la mët le vangelist Jan al scomenciamënt dla vita publica de Gejú 
y ti dá insciö n pëis particolar. 

Da aldí chësc vangele aldi iö fora l'amonimënt:
Anfat tan scëmpla o tan maiestosa che na dlijia é, 
ci che cunta é, ch'al é n post da incunté Chël Bel Dî. 
Chësc é le criter, do ch'ël ch'i ó me comporté sc'i vá te ne dlijia, 
sides sciöche vijitadú, sides sciöche credënt,
sides tles incuntades dla comunité, sides da su tl chît.            Image



EDEMA - C  SAN MARTIN LUNGIARÜ                            COREZIUN !

Tl'ultima Plata dla Ploania él gnü metü adinfal 
la Domënia dla Caritas incö ai 9, impede la 
domënia che vëgn, ai 16 de novëmber. 

Incö n'aldiunse nia les letöres dla 32a domënia 
ia por l'ann-C, mo chëres dla Consacraziun dla 
Basilica dl Lateran a Roma. 
Chësta basilica vëgn conscidrada sciöche la uma
dles dlijies dla diozeja da Roma y de döt 
le cërtl dla tera y é la basilica plü importanta y 
la plü vedla dl ozidënt. Ara é stada la sënta di 
papesc dal 313 cina al 1309. Do l'esil di papesc a
Avignon che á doré oramai 70 agn, é dal 1377 
incá le Vatican cun la basilica de San Pire 
deventé la sënta nöia dl vësco da Roma y 
insciö ince dl papa. 
La basilica laterana, dedicada a Crist Salvatur 
y ai sanc Jan Batista y Jan Vangelista, é gnüda 
deplü iadi desdrüta da tremoroc y da medefüch 
y arobada fora, mo tres indô gnüda fata sö y 
dortorada. 
Insciö festejunse incö le Signur che nes á dé 
la ligrëza da podëi ti fá sö danter nostes ciases 
n'abitaziun, olach'al sighita da implí de bëgns süa
familia peregrina söla tera y nes pîta n sëgn y n 
post de nosta uniun cun ël (Prefaziun). 

I periun do l'intenziun dl Papa 
tl mëis de novëmber

I periun che les porsones tribolades da pinsiers 
da orëi se tó la vita ciafes sostëgn y assistënza 
te süa comunité y l'amur de chël ch'ai á 
debojëgn y se deures ala belëza dla vita.

- - - - - - - - - - - - 

Invit ala proscima ora d'adoraziun sö Oies, en 
vëndres, ai 14 de novëmber, dales 20.00.

Le Sorvisc ai Jogn inviëia ai referac. I link da 
tó pert online ciafëise sön www.jogn.org 
- Dedolönesc 11/11: 19.00-20.00 
„Plantes de medejina“ cun Karin Ang. Planker
- Jöbia 13/11: 19.00-21.00 
„Saugt das Smartphone unsere Kinder ein?"
Informaziuns sön Snapchat, social-media y jüc 
tla familia“ cun Matthias Jud.

09.11.25
32a Domënia ia por l'ann C
Segra dla Basilica Laterana

   Festa de San Martin, patron dl paisc
9.30 Corona por vocaziuns

10.00 Gran Mëssa por la comunité
cun presentaziun di sorvidus nüs
+ Loise Ploner Unterweger, dl ann
+ + Teresa y Giovanni Flöss
+ Franz Conrater, dl ann

14.00 Bato de Moritz Schanung
de Daniel y Karin Ploner

 7.50 Corona                  (don Marco)
  8.15 Gran Mëssa por la comunité

aniv. + Simone Mischi
aniv. + Zezilia Daporta
+ Emilia Demattia
+ Nicola Januzzi

10.11.25   Lönesc   Leo le Gran

11.11.25    Martin da Tours
Dedolönesc

8.00 Mëssa    + Franz Canins, dl ann 
  + Vico Pedevilla

12.11.25 Iosafat, René, Diego
Dedemesaledema

7.30 Mëssa + + Sisto y Tî Clara
+ suor Floriana
+ Kerschbaumer

13.11.25  Carl Lampert, Eugen 
Jöbia

19.00 Mëssa 
por i defunc de Ghejenara
 + Friedl Clara

 

14.11.25    Veneranda, Alberich
Vëndres

18.30 Adoraziun chîta
19.00 Adoraziun deboriada

15.11.25
Sabeda
Albert le Gran, Leopold

 18.30 Mëssa prefestia
+ Agostin Clement
+ Martin Moling, dl ann
+ Maria Vantsch Sorà, dl ann
+ + Pire y Maria Erlacher

 11.00 Bato de
     - Tommy Willeit de Josef y Sandra Clara
     - Isabel Willeit de Paul y Marina Verginer

16.11.25
33a Domënia ia por l'ann C
De mondial di püri
Domënia dla Caritas

 9.30 Corona
10.00 Gran Mëssa por la comunité

de rengr. fam. Franz y Lena Zingerle
en onur de Sant Ojöp da Oies

                      y + siur Heinrich Videsott
vis y def. fam. Pasquale Conrater
+ + + Loise, Albina y Paula Ploner
Oferta por la Caritas

 7.50 Corona         (don Marco)
  8.15 Gran Mëssa por la comunité

por fam. Planatscher
por fam. Monica Mischi, Pecëi
de rengr. fam. Marino Mischi
de rengr. fam. Franz Sorà
+ Paola Ploner Trebo    
Oferta por la Caritas

LUNGIARÜ

En mertesc, ai 11 de novëmber, él i geniturs de scolina y scora 
che organisëia na picia sfilada cun les linternes, pian ia
dales 17.00 dala scora. Düc è dër bel invià da gní impara!

Le KFS (Katholischer Familienverband Südtirol) San Martin 
de Tor ti dij de cör dilan a düc chi che á tut pert ala aziun 
“Ciandëres por Gnissant”. Les entrades de chësta aziun ti é 
gnüdes dades ala familia de Sabrina Piol da Toblach.


